Агенцијата за заштита на правото на слободен пристап до информациите од јавен карактер, врз основа на член 111 став 1 од Законот за општата управна постапка („Службен весник на Република Македонија“ бр. 124/15), а согласно член 27, член 34 став 1 од Законот за слободен пристап до информации од јавен карактер („Службен весник на Република Северна Македонија“ бр.101/19) и Упатството за спроведување на Законот за слободен пристап до информации од јавен карактер („Службен весник на Република Северна Македонија“ бр.60/20), постапувајќи по Жалбата изјавена од Ј. З. од Скопје, поднесена против Општина Гостивар, по предметот Барање за пристап до информации од јавен карактер, на ден 05.06.2026  година го донесе следното: 

Р Е Ш Е Н И Е

1. Жалбата изјавена од Ј. З. од Скопје, поднесена против Општина Гостивар, заведена во Агенцијата со бр.08-124 на 08.05.2026 година, по предметот Барање за пристап до информации од јавен карактер, СЕ УВАЖУВА.
2. СЕ НАЛОЖУВА на Имателот на информации да постапи по Барањето на Барателот согласно одредбите од Законот за слободен пристап до информации од јавен карактер.
3. Имателот на информации е должен да го спроведе ова Решение во рок од 15 дена од денот на неговиот прием и за истото да ја извести Агенцијата.

О Б Р А З Л О Ж Е Н И Е

Ј. З. од Скопје, како што е наведено во Жалбата, на 07.04.2026 година, преку електронска пошта, поднело Барање за пристап до информации од јавен карактер до Општина Гостивар, со кое побарал по е-маил да му се достави електронски запис од следните информации:   
„1.Дали Општина Гостивар во моментов наплаќа данок на промет на недвижен имот при прв промет на станови кои се наоѓаат во објекти со катастарската индикација за намена на зграда А1-1, на кои е пресметан ДДВ со стапка од 5% и кои се продаваат во рок до 5 години по изградбата?
2. Доколку се наплаќа данок на промет на недвижен имот согласно со наведеното во точка 1, по кој точен правен основ (конкретен член  од Законот за даноците на имот)....
3. Дали се наплаќа данок на промет на недвижен имот согласно со наведеното во точка 1, сметано од датумот на влегување во сила на Законот за даноците на имот...
4.Доколку постои разлика во примената на законот за овие објекти врз основа на каков акт (закон, автентично толкување, упатсво или одлука на Општина Тетово, Министерство за финансии или Управа за јавни приходи е направена промената на примената на Законот за даноците на имот?
5.Доколку се наплаќа данок на промет на недвижен имот согласно со наведеното во точка 1, да ми се достави информација:
-Дали и на кој начин граѓаните на Општина Тетово се известени за оваа промена...
-Дали постои јавно објавено известување, упатство или одлука на веб-страницата на Општина Тетово со која се информира јавноста за оваа промена.
6. Одговор од овластените лица во врска со дискриминацијата која се прави помеѓу граѓаните, на кои им е пресметан и наплатен данокот на промет (за кои е применето ослободувањето од член 25 став (1) точка 6 од Законот за даноците на имот)  во однос на граѓаните на кои им се наплатува данокот на промет и не се применува даночното ослободување, при постоење на иста правна и фактичка состојба? “
Имателот на информации на ова Барање не одговорил во законски предвидениот рок, поради што Барателот на информацијата, поднел Жалба, во законски предвиден рок, заведена во Агенцијата со бр. 08-124 на 06.05.2026 година. 
Агенцијата, со електронски допис бр.08-124 од 11.05.2026 година, ја препрати Жалбата до Имателот на информации и побара во рок од 7 дена да се произнесе по истата и до Агенцијта да ги достави сите списи во врска со предметот.
Имателот на информации не одговори на дописот на Агенцијата. 
Агенцијата за заштита на правото на слободен пристап до информациите од јавен карактер по разгледувањето на Жалбата и другите списи во врска со предметот утврди дека Имателот на информации не постапил согласно одредбите од Законот за слободен пристап до информации од јавен карактер, односно во законски предвидениот рок не ги доставил бараните информации до Барателот, на начин и во форма наведени во Барањето, ниту донел управен акт согласно горенаведениот Закон, поради што согласно член 20 став 3 од Законот за слободен пристап до информации од јавен карактер се смета дека Барањето е одбиено. 
Поради погоре наведеното, Агенцијата за заштита на правото за слободен пристап до информации од јавен карактер одлучи како во диспозитивот на ова Решение. 
Ова Решение е конечно во управната постапка и против него нема место за жалба.

ПРАВНА ПОУКА: Против ова Решение странката може да поведе управен спор пред Управниот суд во рок од 30 дена.

       Директор,
                                                                                                                         Петар Гајдов

